
«Հայաստանի Հանրապետության կառավարության 2015 թվականի նոյեմբերի 12-ի N 1315-Ն որոշման մեջ փոփոխություններ կատարելու մասին» 
 Հայաստանի Հանրապետության կառավարության որոշման նախագծի 
կապակցությամբ շահագրգիռ գերատեսչություններից ստացված առարկությունների և առաջարկությունների վերաբերյալ

	Առարկության,
առաջարկության հեղինակը
(գրության ստացման ամսաթիվը, գրության համարը)
	

Առարկության, առաջարկության բովանդակությունը
	Եզրակացություն
	

Կատարված փոփոխությունները

	ՀՀ 
ֆինանսների
 նախարարության 14.07.2020թ. 
N 01/8-1/10434-2020
գրություն
	Դիտողություններ և առաջարկություններ չկան։
	
	

	ՀՀ սննդամթերքի անվտանգության տեսչական մարմնի
15.07.2020թ.
N 01/15.2/4302-20 գրություն 
	Հայաստանի Հանրապետության կառավարության 2015 թվականի նոյեմբերի 12-ի «Կենդանիների համարակալմանը ներկայացվող պահանջները սահմանելու և Հայաստանի Հանրապետության կառավարության 2004 թվականի հունվարի 29-իN 59-Ն որոշումն ուժը կորցրած  ճանաչելու մասին» N 1315-Ն որոշման նախագծի վերաբերյալ առաջարկություններ չունենք:
	
	

	ՀՀ արդարադատության նախարարության
15.07.2020թ.
N 01/27.1/15372-2020 գրություն
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2015 թվականի նոյեմբերի 12-ի N 1315-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Նախագծի հիմնավորման համաձայն՝ ՀՀ կառավարության 2015 թվականի նոյեմբերի 12-ի «Կենդանիների համարակալմանը ներկայացվող պահանջները սահմանելու և Հայաստանի Հանրապետության կառավարության 2004 թվականի հունվարի 29-ի N 59-Ն որոշումն ուժը կորցրած ճանաչելու մասին» N 1315-Ն որոշմամբ սահմանված դրույթը կարող է դիտարկվել որպես պահանջ կամ հղում, որը «Գնումների մասին» ՀՀ օրենքով սահմանված դրույթների միջև հնարավոր է առաջացնի հակասություն: Նախագծերի ընդունման արդյունքում ակնկալվում է «Անասնաբուժության մասին» ՀՀ օրենքի 20-րդ և «Սննդամթերքի անվտանգության մասին» ՀՀ օրենքի 19-րդ հոդվածներով սահմանված դրույթների կիրարկման ապահովումը, որը հնարավորություն կընձեռնի ՀՀ-ում բուծվող ԽԵԿ-ի գլխաքանակի վերաբերյալ ունենալ ստույգ տեղեկատվության՝ ըստ սեռահասակային խմբի, ունենալ կենդանիների, կենդանիների և մարդկանց համար ընդհանուր վարակիչ հիվանդությունների կանխարգելման նոր արդյունավետ համակարգի ներդրում և հետագծելիության ապահովման նոր մեխանիզմ, ԽԵԿ-ի տեղաշարժի վերահսկման գործընթացի կատարելագործում, ինչպես նաև ՀՀ ԽԵԿ մսատու և կաթնատու ուղղությունների զարգացում՝ մրցունակ դարձնելով միջազգային շուկաներում։
[bookmark: P846]Հաշվի առնելով վերոգրյալը՝ նախագծի նախաբանում անհրաժեշտ է հղում կատարել նաև այն իրավական ակտի հոդվածին, մասին կամ կետին, որը ներառում է համապատասխան լիազորող նորմեր: Այս կապակցությամբ անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջը, որը սահմանում է. «Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր»:
2. Նախագծի 1-ին կետից անհրաժեշտ է հանել «լրացումները և» բառերը՝ նկատի ունենալով նախագծի վերնագրի և բովանդակության կարգավորումները: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի պահանջներից:
3. Նախագծի 1-ին կետի 1-ին, 2-րդ և 4-րդ ենթակետերում «հետևյալ բովանդակությամբ» բառերն անհրաժեշտ է փոխարինել «հետևյալ խմբագրությամբ» բառերով` նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի 3-րդ կետի պահանջները:
4. Նախագծի 1-ին կետի 3-րդ ենթակետում «բառով» բառն անհրաժեշտ է փոխարինել «բառերով» բառով:

